
SURAH MUHAMMAD

Surah: 47 Juzuk: 26 Bil. Ayat: 38

Dengan nama Allah Yang Maha Pemurah, M\%&\j X:ﬁs\ N 2

lagi Maha Mengasihani.
1. Orang yang kafir dan menghalang :),;/\ AT 5,
(dirinya dan orang lain) daripada & 3k ’\

jalan Allah, Allah mensia-siakan
segala amalan mereka.

2. Dan (sebaliknya) orang yang A S NALI NP foe su;f&”
beriman dan melakukan kebaikan b 2200
\
serta beriman dengan al- "S R o BEY
Quran yang diturunkan kepada & ’é\qa 3w

Muhammad (s.a.w), dan ia
adalah kebenaran daripada Tuhan
mereka, Allah menghapuskan
dosa mereka dan memperbaiki
keadaan mereka (di dunia dan di

akhirat).

3. Demikian itu, kerana SRS :f;j\ff;\,j 5
sesungguhnya orang yang kafir S T A P P
mengikut perkara yang batil, a4 "f"’;'f": }f ’
dan sesungguhnya orang yang Gyt

beriman mengikut perkara yang
benar daripada Tuhan mereka.
Demikianlah Allah membuat
perumpamaan- perumpamaan
kepada manusia.

4.  Apabila kamu berjuang

menentang orang kafir (dalam . ;\,;:\i GG ;/’\
peperangan) maka pancunglah ”ﬂf j”//% ‘d) S
lehernya, sehingga kamu dapat i&i 35563 LA é
membunuh mereka dengan g» Hed 95 2505

banyaknya, maka tawanlah dan Gt e on
ikatlah mereka dengan kuat. ®M (YR U‘v\\ﬁ

Setelah selesai peperangan

itu maka (terserahlah kepada
kamu) sama ada hendak
memberi kebebasan (kepada
orang tawanan itu dengan

tiada sebarang penebusnya)

atau membebaskan mercka
dengan penebusan schinggalah
berakhir peperangan jihad itu.
Demikianlah (diperintahkan
kamu melakukannya). Sekiranya
Allah kehendaki, tentulah Dia
membinasakan mereka, tetapi
kerana Dia hendak menguji
kesabaran kamu menentang
golongan yang kafir. Allah tidak
sama sekali akan mensia-siakan
amalan orang yang telah berjuang
serta terbunuh di jalan Allah.

5. Allah akan memberi hidayah
kepada mereka dan memperbaiki

keadaan mereka (di dunia dan di
akhirat).

6. Serta memasukkan mereka & »@@}(ﬂ}ﬂeﬁj
ke dalam syurga yang telah

dijanjikan dan diterangkan
sifatnya kepada mereka.

-

7. Wabhai orang yang beriman, jika AR s Qg&\@b
kamu menolong (agama) Allah, L s
pasti Allah menolong kamu dan ®£A T
meneguhkan pendirian kamu.

8. Dan orang yang kafir, maka & ,ﬁi@\jﬁj@t&b}’g alls
kecelakaanlah bagi mereka, dan
(Allah) mensia-siakan amalan
mereka.

10.

11.

12.

13.

Demikian itu disebabkan mereka
membenci apa yang diturunkan
oleh Allah, maka Allah mensia-
siakan amalan mereka.

Maka tidakkah mereka
mengembara di muka bumi dan
menyaksikan bagaimana akibat
orang kafir sebelum mereka?
Allah telah menghancurkan
mereka, dan orang kafir (yang
mengikut jejak mereka) akan
mendapat akibat buruk seperti itu.

Yang demikian kerana
sesungguhnya Allah menjadi
Pelindung orang yang beriman,
dan sesungguhnya orang yang
kafir tiada sesiapapun yang dapat
memberikan perlindungan kepada
mereka.

Sesungguhnya Allah akan
memasukkan orang yang beriman
serta melakukan kebaikan ke
dalam syurga yang mengalir di
bawahnya sungai-sungai. Dan
orang yang kafir menikmati
kesenangan di dunia serta mereka
makan dan minum sebagaimana
binatang-binatang ternak makan
dan minum, sedangkan nerakalah
menjadi tempat tinggal mereka.

Dan betapa banyak negeri

yang (penduduknya) lebih kuat
daripada (penduduk) negerimu
(Muhammad) yang telah
mengusirmu itu. Kami telah
membinasakan mereka. Maka tiada
seorang pun penolong bagi mereka.

14.

15.

16.

Adakah keadaan orang (yang
beriman dan taat) yang sentiasa
berdasarkan bukti yang nyata
daripada Tuhannya sama seperti
orang yang telah diperhiaskan
kepadanya (oleh syaitan)
kejahatan amalannya (sehingga
dipandangnya baik), dan mereka
yang mengikut nafsunya?

Perumpamaan syurga yang

telah dijanjikan kepada orang
yang bertakwa di mana terdapat
di dalamnya beberapa sungai
daripada air yang tidak berubah
(rasa dan baunya), dan beberapa
sungai daripada susu yang

tidak berubah rasanya, serta
beberapa sungai daripada arak
yang lazat bagi orang yang
meminumnya, dan juga beberapa
sungai daripada madu yang suci.
Terdapat di dalamya pelbagai
jenis buah-buahan untuk mereka,
serta keampunan daripada Tuhan
mereka. Adakah (ahli syurga itu)
sama seperti orang yang kekal di
dalam neraka dan diberi minum
daripada air yang mendidih
sehingga menjadikan isi perut
mereka hancur?

Dan di antara mereka yang
mendengar ajaranmu, sehingga
apabila mereka keluar dari
sisimu, berkatalah mereka

kepada orang yang diberi ilmu
(secara mengejek): «Apa yang
dikatakan oleh Muhammad tadi?»

17.

18.

19.

20.

Mereka itu ialah orang yang
telah dikuncikan oleh Allah hati
mereka dan orang yang mengikut
nafsunya.

Dan orang yang mendapat
hidayah, Allah akan
menambahkan lagi hidayah
kepada mereka serta memberikan
mereka (dorongan) untuk
menambah ketakwaan mereka.

Maka tiada apa yang mereka
tunggu melainkan hari kiamat
yang akan datang kepada
mereka secara mengejut, kerana
sesungguhnya telah ada tanda-
tanda kedatangannya. Maka
bagaimanakah mereka dapat
menerima peringatan yang
diberikan kepada mereka apabila
hari kiamat itu datang kepada
mereka?

Ketahuilah sesungguhnya

tiada Tuhan yang berhak
disembah melainkan Allah,

dan beristighfarlah kepadaNya
atas dosa yang engkau telah
lakukan, dan bagi dosa orang
yang beriman sama ada lelaki dan
perempuan. Allah mengetahui
gerak-geri kamu (di dunia) dan
tempat tinggal kamu (di akhirat).

Dan orang yang beriman
berkata: «Alangkah baiknya
sekiranya diturunkan satu surah
(yang memerintahkan kami
berperang)». Maka apabila
diturunkan satu surah yang

21.

22,

23.

24.

jelas maksudnya dan tersebut

di dalamnya hukum yang
mewajibkan perang, nescaya
engkau akan melihat orang yang
ada penyakit (kufur) dalam
hatinya memandang kepadamu
dengan terbeliak matanya kerana
takut menghadapi kematian. Oleh
yang demikian, maka kebinasaan
lebih hampir kepada mereka.

(Mereka sentiasa berkata:
«Pendirian kami) mematuhi
perintah dan memperkatakan
perkataan yang baik (yang
diredai Allah)». Maka apabila
perkara (peperangan) itu
ditetapkan wajibnya, (mercka
tidak menyukainya). Sedangkan
jika mereka bersikap jujur
kepada Allah (dengan mematuhi
perintahNya), pasti yang demikian
itu sangat baik bagi mereka.

Maka apakah sekiranya

kamu berkuasa, kamu akan
melakukan kerosakan di bumi
dan memutuskan hubungan
kekeluargaan?

(Orang yang melakukan perkara
yang tersebut) mereka itulah
orang yang dilaknat oleh Allah
serta dipekakkan pendengaran
mereka dan dibutakan
penglihatannya.

Maka tidakkah mereka
menghayati isi al-Quran, atau hati
mereka telah terkunci?

25. Sesungguhnya orang yang telah 20505 2, GATh 154
kembali kepada keingkaran 2
setelah menjadi nyata kepada
mereka kebenaran, syaitanlah
yang memperdayakan mereka
serta memanjangkan angan-angan

mereka.

26. Demikian itu disebabkan mereka Ebi_;;:-‘:/k&g\;)-};\ié&;
berkata kepada orang yang benci ST ez 12 AT
kepada perkara yang diturunkan ) PR T “ ‘/é‘:’
oleh Allah: «Kami akan patuh @ A4
kepada kamu pada sebahagian
perkara (yang berhubung dengan
menentang Muhammad dan
pengikutnya) itu», sedangkan
Allah mengetahui apa yang
mereka sembunyikan.

27. Maka bagaimanakah (mereka PRS0 R v
dapat menolak azab Allah) R T LN P

apabila malaikat mengambil
nyawa mereka sambil memukul
wajah dan punggung mereka?

28. (Kematian mereka dalam keadaan e )
yang buruk) itu disebabkan EUREAICAP S S PR
mereka melakukan perkara yang A RS AN v S
menyebabkan kemurkaan Allah ORLAESLI
dan mereka pula membenci
perkara yang diredaiNya. Oleh
itu, Allah mensia-siakan amalan
mereka (yang baik, yang pernah
mereka lakukan).

29. Patutkah orang (munafik) yang
ada penyakit (syak) dalam hatinya
menyangka bahawa Allah tidak
sama sekali akan mendedahkan
perasaan dendam dan dengki
mereka (terhadap Muhammad
s.a.w dan umatnya)?

30. Dan sekiranya Kami rﬁjﬂ;}@:'wgmjj
kehendaki pasti Kami djﬂ yJ J,;\

31.

32,

33.

akan memperkenalkan

mereka kepadamu (wahai
Muhammad), lalu engkau tetap
mengenalinya dengan tanda
(yvang menjadi sifat) mereka.
Dan sesungguhnya engkau akan
mengenali mereka daripada
gaya dan tutur katanya. Dan
Allah mengetahui amalan
kamu.

Dan sesungguhnya Kami
tetap menguji kamu sehingga
Kami mengetahui orang yang
berjuang di kalangan kamu
dan orang yang sabar (dalam
menjalankan perintah Kami),
dan Kami dapat menguji
keadaan kamu.

Sesungguhnya orang yang kafir
dan yang menghalang (dirinya
dan orang lain) daripada

jalan Allah, serta mereka

yang memusuhi Rasulullah
setelah ternyata kepada
mereka kebenaran, mereka
tidak sama sekali akan dapat
mendatangkan mudarat kepada
Allah sedikitpun dan Allah
akan mensia-siakan amalan
mereka.

Wahai orang yang beriman!
Taatlah kepada Allah dan
taatlah kepada Rasulullah,
dan janganlah mensia-siakan
amalan kamu!

34.

3s.

36.

37.

38.

Sesungguhnya orang yang kafir
dan yang menghalang (dirinya
dan orang lain) daripada jalan
Allah, kemudian mereka mati
dalam keadaan kafir, maka
Allah tidak sama sekali akan
mengampunkan mereka.

Maka janganlah kamu

(wahai orang yang beriman)
merasa lemah dan mengajak
(musuh yang menceroboh)
untuk berdamai, sedangkan
kamulah orang yang tertinggi
keadaannya. Allah bersama-
sama kamu (untuk menolong
kamu mencapai kemenangan)
dan Dia tidak sama sekali akan
mengurangkan (pahala) amalan
kamu.

Sesungguhnya kehidupan
dunia hanyalah permainan dan
hiburan. Jika kamu beriman
serta bertakwa, Allah akan
memberikan kamu pahala
amalan kamu dan Dia tidak
meminta harta-benda kamu.

(Sifat manusia) jika Tuhan
meminta kepada kamu harta-
benda kamu serta mendesak
kamu memberikannya, pasti
kamu bakhil dan kebakhilan itu
akan menampakkan kemarahan
dan kebencian kamu.

Ingatlah, kamu adalah orang
yang diseru untuk menginfakkan
(hartamu) pada jalan Allah.

Maka di antara kamu ada orang
yang bakhil dan sesiapa yang
bakhil, maka sesungguhnya dia
bakhil terhadap dirinya sendiri.
Dan Allah jua Yang Maha Kaya
dan kamulah yang memerlukan
(kurniaanNya). Dan jika kamu
berpaling (daripada jalan yang
benar), Dia akan menggantikan
(kamu) dengan kaum yang lain
dan mereka tidak akan (derhaka)
seperti kamu.

